
Қазақстан Республикасының 
Мәдениет және спорт вице-министрі 
С.А. Құранбектің баяндамасы 


Құрметті депутаттар, әріптестер!
Балаларды спортпен және шығармашылықпен айналысуға тарту мақсатында 2021 жылғы мамырда бастау алған мемлекеттік спорттық және шығармашылық тапсырыс (бұдан әрі – Мемлекеттік тапсырыс) 2023 жылы өз жалғасын тапты. Биылғы жылға жергілікті атқарушы органдар мемлекеттік тапсырысқа 560 мыңнан астам балаларды қамту үшін 86,7 млрд. тенге қаражат қарастырды.
Нәтижесінде бүгінгі таңда 4 пен 17 жас аралығындағы 
375 мыңнан астам (спорт – 181 560, шығармашылық – 193 440) балалар мен жасөспірімдер өздерінің арнайы ваучерлерін белсендіріп, 8 353 (спорт – 4282, шығармашылық – 4081) спорт секциялары мен шығармашылық үйірмелерге барып жүр.
Анықтама: 2022 жылы 83,6 млрд.теңге бөлінді, оның есебінен 400 мыңнан астам бала қамтылды.
Үкімет басшысының тапсырмасына сәйкес бюджет заңнамасын ескере отырып, әкімдіктерге платформаларды өздері таңдауға мүмкіндік берілген болатын.
Анықтама: Осыған орай нарықта Мемлекеттік тапсырыс процестерін автоматтандыратын бірқатар ақпараттық жүйелер («Даму бала» АЖ «Дара Бала» АЖ, және т.б.) пайда болды. Әкімдіктердің басқармалары ақпараттық жүйені анықтау бойынша конкурстық рәсімдерін өткізіп, олардың қорытындысы бойынша жоғарыда аталған платформалар конкурстық рәсімдердің жеңімпаздары болып айқындалды. 2023 жылғы 8 маусымдағы жағдай бойынша конкурстық рәсімдердің қорытындысына сәйкес 20 өңірдің 19 өңірінде өнім берушілер анықталып, ақпараттық жүйеге рұқсат беру бойынша шарттар жасасты.
Аталған конкурстық рәсімдерге аса көп көңіл бөлінуін ескере отырып, бірқатар тұлғалардың конкурстық рәсімдерді «бұзу» бойынша әрекеттері бірнеше рет жүзеге асырылды. Мәселен, бірқатар өңірлер жоспарланған мерзімнен 5 айға кейін шарттар жасасты. Бағдарламаны тиімді іске асыру мақсатында бір жылдан астам мерзімге мемлекеттік сатып алу шартын жасасу жөніндегі мәселені қарау талап етіледі.
ҚР Мәдениет және спорт министрлігімен (бұдан әрі – Министрлік)  бағдарламаны жетілдіру, бюджет қаражатының сапалы әрі нысаналы игерілуін бақылау, сыбайлас жемқорлық тәуекелдерін жою, Мемлекеттік тапсырыс қызметін регламенттейтін нормативтік құқықтық актілерге  түзетулер әзірлеу бойынша мүдделі мемлекеттік органдарды (ҚР Сыбайлас жемқорлыққа қарсы іс-қимыл агенттігі, Цифрлық даму, инновациялар және аэроғарыш өнеркәсібі, Оқу-ағарту министрліктері және т.б.) тартып және жұртшылықтың ұсыныстарын назарға ала отырып, Министрлікпен жұмыс тобы құрылып толықтырулар енгізу жұмысын бастаған болатын.
Бұдан басқа Бас прокуратураның нұсқамасына сәйкес бұрын қолданыста болған платформа (artsport.edu.kz) заңнаманың талаптарына сәйкес келмеуі, әкімдіктердің функцияларын орындау кезінде бірқатар проблемаларға әкеліп соқты (ақпаратты иеленушіге беруден бас тарту, "Өлі жандарды" құру, біліктілігі жоқ жаттықтырушылармен сабақ өткізу мүмкіндігі, ашықтық үшін қажетті интеграциялардың болмауы, мемлекеттік органдардың қызмет көрсетушілер алдында кредиторлық берешегінің қалыптасуына алып келген платформаның дұрыс жұмыс істемеуі). Мемлекеттік тапсырыс бағдарламасының жобасы «Ақпараттық жүйе объектілеріне қойылатын ең төменгі талаптар туралы» жаңа бөліммен толықтырылады, ақпараттық жүйелерге «Жеке тұлғалар» мемлекеттік деректер қорымен интеграциялану міндеті қойылады және ауылдық жерлердегі балаларға көбірек көңіл бөлу және барлық өңірлердегі балаларды Мемлекеттік тапсырыспен қамту үшін нормативтік құқықтық актілерге қаржыландыруды «қалалық» және «ауылдық» аймақтарға бөлу (саралау) туралы тармақ енгізіледі.
Толықтырулар енгізу кезінде барлық қолданыстағы платформалардың жұмыс алгоритмі ескерілді. Сонымен балама платформада белгілі алгоритмдердің болуы үйірмелер мен секцияларда көбірек орындардың босатылуына әкелді. Мысалы, Алматы қаласында деректерді платформадан көшіру кезінде artsport.edu.kz платформасынан 22 871 ваучер бойынша деректер расталмады, осыған орай ваучерлер кезекке жаңадан келген балалар арасында бөлінді.
Әкімдіктер Мемлекеттік тапсырысты іске асыру бойынша жұмыстарды тұрақты түрде жүзеге асырады. Сонымен қатар бюджеттік бағдарламалардың (Абай, Жетісу және Ұлытау облыстары) жаңа әкімшілері елдің әкімшілік-аумақтық құрылымының (бөлу жолымен жаңа облыстардың құрылуы) өзгеруін ескере отырып, бағдарламаны іске асыру бойынша бюджет қаражатын дұрыс жоспарламады, бұл әкімдіктерге көптеген шағымдар түсуіне алып келді. Мәселен, Абай облысында бағдарламаны іске асыруға 4 864 ваучерге қаражат қарастырды, ал Шығыс Қазақстан облысы бөлінбей тұрып 15 805 ваучерге қаражат бөлінді, яғни екі облысты бөлу кезінде ваучерлер санының айтарлықтай төмендеуі байқалады.
Осыған байланысты жекелеген өңірлерге айтылған проблемалық мәселелерді бақылауға алуды және өңірдің қажеттіліктерін ескере отырып, балаларды қамтуды ұлғайту жөнінде шаралар қабылдауды аталған облыс әкімдерімен аналитикалық жұмысты жүргіземіз.
Бұл шара балалардың спортқа және шығармашылыққа деген қызығушылығын арттырып қана қоймайды, сонымен қатар балалардың демалыс уақытында бос уақытын ұйымдастыру мәселелерін жабуды қамтамасыз етеді.
Сонымен қатар нарықта Мемлекеттік тапсырысты іске асыру бойынша бірнеше платформалардың пайда болуымен бір облыста конкурс жеңімпаздарының екі платформаны анықтау фактілері бар. Бұл фактілер қолданыстағы платформалар арасындағы интеграцияның болмауына байланысты, нормативтік құқықтық актілерде көрсетліген 1 балаға бір ваучер талаптарының бұзылуына әкеледі. Осыған байланысты ең алдымен, Мемлекеттік тапсырысты іске асыру бойынша қолданыстағы платформалар арасындағы интеграцияны іске асыру қажет деп санаймыз.
Сондай-ақ жоғарыда аталған мәселеге байланысты, цифрландыру саласындағы уәкілетті орган Цифрлық даму, инновациялар және аэроғарыш өнеркәсібі министрлігі ағымдағы жылдың 15 сәуірінде Ұлттық білім беру деректер қорын бірыңғай деректер қоймасымен айқындау жолымен мемлекеттік тапсырысты іске асыру кезінде мемлекеттік деректер базасынан ақпарат алмасу бойынша әдістемелік көмекті ұйымдастыру үшін білім беру ұйымдары жұмысының практикасы бойынша кеңес өткізді, онда бағдарламаны іске асыру үшін платформаның өзгеруіне қарамастан, баланың қатысуы туралы тарихи деректер Ұлттық білім беру деректер қорында сақталатын болады. 
Кеңес барысында Әділет министрлігімен бірлесіп білім беру ұйымдарында тіркелмеген балалар бойынша «Жеке тұлғалар» мемлекеттік деректер базасынан Ұлттық білім беру деректер қорына мәліметтерді беру жөніндегі мәселелерді пысықтау талап етіледі.
Бүгінгі таңда Министрлік, ҚР Оқу-ағарту және Әділет министрліктерімен бірлесіп, Ақпараттық қауіпсіздік пен өзара интеграцияның сәйкестігіне одан әрі сынақтан өткізу үшін Бағдарламаға тартылған платформалар бойынша бірлескен бұйрықты қалыптастыру жөнінде жұмыстар жүргізуде.

Баяндама аяқталды. Назарларыңызға рақмет!

